
Munibhih Kritam Rudra Stotram

ಮುನಿಭಿಃ ಕೃತಂ ರುದ್ರಸ್ತೋತ್ರಂ

Document Information

Text title : Munibhih Kritam Rudra Stotram

File name : munibhiHkRRitaMrudrastotram.itx

Category : shiva, stotra

Location : doc_shiva

Proofread by : PSA Easwaran

Description/comments : from Kurmapurana, kUrmapurANe uttarabhAge 5/21-40

Latest update : August 13, 2022

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

August 13, 2022

sanskritdocuments.org



Munibhih Kritam Rudra Stotram

ಮುನಿಭಿಃ ಕೃತಂ ರುದ್ರಸ್ತೋತ್ರಂ

ಮುನಯಊಚುಃ .
ತ್ವಾಮೇಕಮೀಶಂ ಪುರುಷಂ ಪುರಾಣಂ ಪ್ರಾಣೇಶ್ವರಂ ರುದ್ರಮನಂತಯೋಗಂ .

ನಮಾಮ ಸರ್ವೇ ಹೃದಿ ಸನ್ನಿವಿಷ್ಟಂ ಪ್ರಚೇತಸಂ ಬ್ರಹ್ಮಮಯಂ ಪವಿತ್ರಂ .. 1..

ತ್ವಾಂ ಪಶ್ಯಂತಿ ಮುನಯೋ ಬ್ರಹ್ಮಯೋನಿಂ ದಾಂತಾಃ ಶಾಂತಾ ವಿಮಲಂ
ರುಕ್ಮವರ್ಣಂ .

ಧ್ಯಾತ್ವಾಽಽತ್ಮಸ್ಥಮಚಲಂ ಸ್ವೇ ಶರೀರೇ ಕವಿಂ ಪರೇಭ್ಯಃ ಪರಮಂ ಪರಂ ಚ .. 2..

ತ್ವತ್ತಃ ಪ್ರಸೂತಾ ಜಗತಃ ಪ್ರಸೂತಿಃ ಸರ್ವಾತ್ಮಭೂಸ್ತ್ವಂ ಪರಮಾಣುಭೂತಃ .
ಅಣೋರಣೀಯಾನ್ ಮಹತೋ ಮಹೀಯಾಂಸ್ತ್ವಾಮೇವ ಸರ್ವಂ ಪ್ರವದಂತಿ
ಸಂತಃ .. 3..
ಹಿರಣ್ಯಗರ್ಭೋ ಜಗದಂತರಾತ್ಮಾ ತ್ವತ್ತೋಽಧಿಜಾತಃ ಪುರುಷಃ ಪುರಾಣಃ .
ಸಂಜಾಯಮಾನೋ ಭವತಾ ವಿಸೃಷ್ಟೋ ಯಥಾವಿಧಾನಂ ಸಕಲಂ ಸಸರ್ಜ .. 4..

ತ್ವತ್ತೋ ವೇದಾಃ ಸಕಲಾಃ ಸಂಪ್ರಸೂತಾಸ್ತ್ವಯ್ಯೇವಾಂತೇ ಸಂಸ್ಥಿತಿಂ ತೇ ಲಭಂತೇ .

ಪಶ್ಯಾಮಸ್ತ್ವಾಂ ಜಗತೋ ಹೇತುಭೂತಂ ನೃತ್ಯಂತಂ ಸ್ವೇ ಹೃದಯೇ ಸನ್ನಿವಿಷ್ಟಂ .. 5..

ತ್ವಯೈವೇದಂ ಭ್ರಾಮ್ಯತೇ ಬ್ರಹ್ಮಚಕ್ರಂ ಮಾಯಾವೀ ತ್ವಂ ಜಗತಾಮೇಕನಾಥಃ .
ನಮಾಮಸ್ತ್ವಾಂ ಶರಣಂ ಸಂಪ್ರಪನ್ನಾಯೋಗಾತ್ಮಾನಂ ಚಿತ್ಪತಿಂ ದಿವ್ಯನೃತ್ಯಂ .. 6..

ಪಶ್ಯಾಮಸ್ತ್ತ್ವಾಂ ಪರಮಾಕಾಶಮಧ್ಯೇ ನೃತ್ಯಂತಂ ತೇ ಮಹಿಮಾನಂ ಸ್ಮರಾಮಃ .
ಸರ್ವಾತ್ಮಾನಂ ಬಹುಧಾ ಸನ್ನಿವಿಷ್ಟಂ ಬ್ರಹ್ಮಾನಂದಮನುಭೂಯಾನುಭೂಯ .. 8..

ಓಂಕಾರಸ್ತೇ ವಾಚಕೋ ಮುಕ್ತಿಬೀಜಂ ತ್ವಮಕ್ಷರಂ ಪ್ರಕೃತೌ ಗೂಢರೂಪಂ .

ತತ್ತ್ವಾಂ ಸತ್ಯಂ ಪ್ರವದಂತೀಹ ಸಂತಃ ಸ್ವಯಂಪ್ರಭಂ ಭವತೋ ಯತ್ಪ್ರಭಾವಂ .. 8..

ಸ್ತುವಂತಿ ತ್ವಾಂ ಸತತಂ ಸರ್ವವೇದಾಃ ನಮಂತಿ ತ್ವಾಮೃಷಯಃ ಕ್ಷೀಣದೋಷಾಃ .
ಶಾಂತಾತ್ಮಾನಃ ಸತ್ಯಸಂಧಂ ವರಿಷ್ಠಂ ವಿಶಂತಿ ತ್ವಾಂ ಯತಯೋ ಬ್ರಹ್ಮನಿಷ್ಠಾಃ .. 9..
ಏಕೋ ವೇದೋ ಬಹುಶಾಖೋ ಹ್ಯನಂತಸ್ತ್ವಾಮೇವೈಕಂ ಬೋಧಯತ್ಯೇಕರೂಪಂ
.

ವಂದ್ಯಂ ತ್ವಾಂ ಯೇ ಶರಣಂ ಸಂಪ್ರಪನ್ನಾಸ್ತೇಷಾಂ ಶಾಂತಿಃ ಶಾಶ್ವತೀ ನೇತರೇಷಾಂ ..

10..

ಭವಾನೀಶೋಽನಾದಿಮಾಂಸ್ತೇಜೋರಾಶಿರ್ಬ್ರಹ್ಮಾ ವಿಶ್ವಂ ಪರಮೇಷ್ಠೀ ವರಿಷ್ಟಃ .

ಸ್ವಾತ್ಮಾನಂದಮನುಭೂಯ ವಿಶಂತೇ ಸ್ವಯಂ ಜ್ಯೋತಿರಚಲೋ ನಿತ್ಯಮುಕ್ತಾಃ ..

11..

ಏಕೋ ರುದ್ರಸ್ತ್ವಂ ಕರೋಷೀಹ ವಿಶ್ವಂ ತ್ವಂ ಪಾಲಯಸ್ಯಖಿಲಂ ವಿಶ್ವರೂಪಂ .

ತ್ವಾಮೇವಾಂತೇ ನಿಲಯಂ ವಿಂದತೀದಂ ನಮಾಮಸ್ತ್ವಾಂ ಶರಣಂ ಸಂಪ್ರಪನ್ನಾಃ ..
12..

ತ್ವಾಮೇಕಮಾಹುಃ ಕವಿಮೇಕರುದ್ರಂ ಬ್ರಹ್ಮಂ ಬೃಹಂತಂ ಹರಿಮಗ್ನಿಮೀಶಂ .

ಇಂದ್ರಂ ಮೃತ್ಯುಮನಿಲಂ ಚೇಕಿತಾನಂ ಧಾತಾರಮಾದಿತ್ಯಮನೇಕರೂಪಂ .. 13..

ತ್ವಮಕ್ಷರಂ ಪರಮಂ ವೇದಿತವ್ಯಂ ತ್ವಮಸ್ಯ ವಿಶ್ವಸ್ಯ ಪರಂ ನಿಧಾನಂ .

ತ್ವಮವ್ಯಯಃ ಶಾಶ್ವತಧರ್ಮಗೋಪ್ತಾ ಸನಾತನಸ್ತ್ವಂ ಪುರುಷೋತ್ತಮೋಽಸಿ .. 14..

ತ್ವಮೇವ ವಿಷ್ಣುಶ್ಚತುರಾನನಸ್ತ್ವಂ
ತ್ವಮೇವ ರುದ್ರೋ ಭಗವಾನಪೀಶಃ .
ತ್ವಂ ವಿಶ್ವನಾಥಃ ಪ್ರಕೃತಿಃ ಪ್ರತಿಷ್ಠಾ
ಸರ್ವೇಶ್ವರಸ್ತ್ವಂ ಪರಮೇಶ್ವರೋಽಸಿ .. 15..

ತ್ವಾಮೇಕಮಾಹುಃ ಪುರುಷಂ ಪುರಾಣ-

ಮಾದಿತ್ಯವರ್ಣಂ ತಮಸಃ ಪರಸ್ತಾತ್ .

ಚಿನ್ಮಾತ್ರಮವ್ಯಕ್ತಮಚಿಂತ್ಯರೂಪಂ
ಖಂ ಬ್ರಹ್ಮ ಶೂನ್ಯಂ ಪ್ರಕೃತಿಂ ನಿರ್ಗುಣಂ ಚ .. 16..

ಯದಂತರಾ ಸರ್ವಮಿದಂ ವಿಭಾತಿಯದವ್ಯಯಂ ನಿರ್ಮಲಮೇಕರೂಪಂ .

ಮನೋ ನಿಯಮ್ಯ ಪ್ರಣಿಧಾಯ ಕಾಯಂ ಪ್ರಸಾದಯಾಮೋ ವಯಮೇಕಮೀಶಂ
.. 19..

ನಮೋ ಭವಾಯಾಸ್ತು ಭವೋದ್ಭವಾಯ ಕಾಲಾಯಸರ್ವಾಯಹರಾಯ ತುಮ್ಯಂ
.

